
Lierni A. Urdanpileta-Maddi N. Zaldua
Komentuaren hiru mende eta 
erdi ospatzeko jaiak hiru egun 
iraun zituen. Egun handia larun-
bata izan zen, hilak 20. Hamaika 
Doinu Lasarte-Oriako Txistulari 
Taldeak herria musikarekin es-
natu zuen. Ibilaldia komentuan 
amaitu zuten. Meza apartekoa 
izan zen Elizbarrutiko gotzain 
Fernando Pradok gidatu zuelako.

Ezohikotik ere izan zuen par-
te hartzaile asko izan zituelako, 
baita publiko "historikoa" ere. 
Sermoiarekin amaitzeko, Erketz 
EDTk agurra dantzatu zuen. 
Koru lanetan, Alboka Abesbatza 
aritu zen eta organoa maisuki 
jo zuen Ana Belen Garcia do-
nostiarrak. Horrez gain, Miguel 
de Oquendo almirantearen eta 
elizgizonaren oinordeetako bat 
ere bertaratu zen Lasarte-Oria-
ra. Gogoratu behar da Oquendok 
eman zuela komentua eraikitze-

ko agindua, behinola barkuare-
kin hondoratu eta salbatu iza-
nagatik. Miraria Ama Birjinari 
atxiki zion, haren irudia era-
maten zuen-eta, bere barkuan. 
Hura omentzearren, kapera 
txiki bat sortu zuen. Gerora, 
bere etxebizitzaren ondoan, mo-
nasterioa jarri zuen.

Elizkizuna amaiturik, Erketz 
EDTak dantzarekin jarraitu zuen, 
komentu aurreko patioan. Zero 
Sette, Alboka eta txistulariek zein 
musikariek giroa musikatu zuten. 
Gogotik aritu ziren dantzan, eta 
poz-pozik ikusi dituzte artistak 
Ama Brigitarren mojek, lasarteo-
riatarrak eta azpeitiarrak. Ez da 
ahaztu behar gure herrian beza-
la, Azpeitian komunitate erlijio-
so bereko monasterioa eraiki 
zutela. Jaiak gustu onez amaitze-
ko, luntxa egin zuten.

Jaiaren bigarren egunean, mu-
sika izan zuten ardatz. Azken 

Oiaso Boskoteak euskal musika 
kontzertua eskaini zuen. Harizko 
boskoteak instrumentuak ederki 
jo zituen, doinu leunez eta goxoz 
zipriztindu zuten giroa. Hori ez 
ezik, bi emakumezko gazteren 
ahotsak ere melodia ederrak sor-
tzeko bidelagun izan ziren. Egun-
doko beroa egiten zuen arren, 
aretoa leporaino bete zen.

Hilaren 18an hasi ziren ospa-
kizunak. Lehenengo ekitaldiak 
historiatik izan zuen monaste-
rioaren inguruko mahai ingurua 
antolatu baitzuten. Hiru hizlari 
aritu ziren berbetan; Jose Achon 
Deustuko Unibertsitateko His-
toria katedraduna, Santos Sara-
sola kristau humanista eta Felix 
Garitano pastoralista. Komen-
tuaren sorreraz, garai hartako 
elizaren egoeraz, komunitate 
erlijiosoen beharraz edota Bri-
gitarren eratzeaz aritu ziren, 
besteak beste.

Komentu kanpoaldea girotu zuten Erketz EDT, Alboka Abesbatza eta Zero Sette orkestrako kideek. TXINTXARRI

Festa giroko urteurren 
berezia ospatu dute 
komentuaren bueltan
Hiru mende eta erdi bete ditu Ama Brigitarren komentuak. Urtemuga espezial hori 
ospatzeko ospakizun erlijiosoa, dantzaldi bateratua, Oiaso boskotearen kontzertua  
eta eraikinari buruzko mahai ingurua egin dituzte. Herritar ugarik parte hartu dute

Hamaika Doinu txistulari taldeko lagunak, dianarekin herria iratzartzen. TXINTXARRI

Elizbarrutiko gotzain Fernando Pradosek gidatu zuen ospakizun erlijiosoa. TXINTXARRI

Oiasso boskoteak kontzertu ederra eman zuen hilaren 19an. TXINTXARRI

Komentuari buruzko mahai inguruak ireki zuen ospakizunen egitaraua. TXINTXARRI

Iñigo Gonzalez Sarobe
Liburuaren nondik norakoak 
kontatzen hasi aurretik, alda-
menean izan zituen solaskideei 
eskerrak eman zizkien Eceolazak. 
Imanol Lizarralderi, ekitaldiaren 
sarrera gisa egindako gogoeta-
gatik, eta Josu Elesperi, Froilan 
aita ETAk 2001eko martxoan hil 
zuenetik bizitakoa partekatzea-
gatik, "trauma baten geografia" 

erakusteagatik. "Inor ez da hotz 
geratzen zu entzun eta gero". 
Hori esanda, gehitu zuen lasar-
teoriatarrarena bezalako bizi-
penak nabarmendu dituela ETA: 
la memoria de los detalles lanean.

ETAren indarkeriaren beste 
biktima baten hitzak ere ekarri 
zituen, Fernando Buesa politi-
kariaren alaba Maiterenak, ho-
nakoa galdetzeko: "Zer egingo 

dugu gertatu zaigun guztiarekin?". 
Horri erantzuteko gako batzuk 
eman zituen, bere ikuspuntutik: 
kontziente izan behar dugula 
biolentziak eragin duen guztiaz, 
ez soilik erailketak egin zituzte-
nean ETAko kideek, baita gero-
ra eragin zuen guztiaz ere. "Ho-
rrelako traumak gainditzeko 
hiru edo lau belaunaldi igaro 
behar izaten dira". Horri lotuta, 

aldarrikatu zuen "borroka arma-
tuaren urte horietan guztietan 
gertatutakoari buruz hausnar-
tzearen garrantzia", betiere "epai-
keta sumariorik egin gabe". 
Bestela esanda, bizikidetzari 
mesede egiten diola oroitzeak, 
eta ez alderantziz: "Badirudi go-
goratzeak arriskuan jartzen due-
la elkarbizitza; akatsa da hori".

Zenbait "mito" suntsitzearen 
beharraz ere jardun zen: "ETA 
erakunde antifrankista izan ze-
narena, adibidez. Aukeratzen 
dituzte bigarren biktima [Meli-
ton Manzanas] eta zortzigarrena 
[Luis Carrero Blanco], 1975a 
baino lehen eraildako beste 42 
biktimak kontuan izan gabe. 
Gutxitan nabarmetzen da, oro 
har, 1974an Madrilgo Rolando 
kafetegian akabatu zituzten ha-
mahiru pertsonak". Norabide 
horretan, adierazi du "ETA, 
pentsatua izan zen une beretik, 
desastre hutsa" izan zela.

Zenbait "mito" suntsitzearen 
beharraz ere jardun zen: "ETA 
erakunde antifrankista izan ze-
narena, adibidez. Aukeratzen 
dituzte bigarren biktima [Meli-
ton Manzanas] eta zortzigarrena 
[Luis Carrero Blanco], 1975a 
baino lehen eraildako beste 42 
biktimak kontuan izan gabe. 
Gutxitan nabarmetzen da, oro 
har, 1974an Madrilgo Rolando 
kafetegian akabatu zituzten ha-
mahiru pertsonak". Norabide 
horretan, adierazi du "ETA, 
pentsatua izan zen une beretik, 
desastre hutsa" izan zela.

"Liburua idatzi bitartean izu-
garri deitu zidan arreta [Josu 
Elesperi zuzendu zaio] heriotza-
ren aurrean izan duzuen kon-
tzientziak; bazenekiten posiblea 
zela, irits zitekeela. Zuek ez 
bezala, nik lasai egin ahal izan 
dut politika", nabarmendu zuen 
Eceolazak. 

Lanaren izenburua ilustratzen 
duen argazkiari buruz ere min-
tzatu zen idazlea, "euskal gizar-
tearen aurpegi krudelenaren 
testigantza" dena: "2000. urteko 
maiatzaren 7an erail zuten Jose 
Luis de Lacalle eta hurrengo 
egunean egin zuen pintaketa 
ekintza horren alde zegoen per-
tsona batek, ez bera akabatu 
zuen ETAko komandoak. Kru-
deltasuna erakusten du horrek". 

Memoria, "bizirik"
Agerraldia balioan jarri du Gan-
bo Iturrik: "Eceolazak, Lizarral-
dek eta Elespek erakutsi digute 
historia ez dela zenbaki handie-
kin bakarrik egiten, baizik eta 
xehetasunekin. Horiek manten-
tzen dute bizirik memoria". An-
tonio Mercero aretoa bete izana 
"konpromiso kolektiboaren era-
kusgarri" izan da eragile horre-
tako kideentzat: "Entzun nahi 
duen gizarte bat gara, ahaztu 
nahi ez duena, eta badakiena 
memoria dela biktimak ezkutuan 
gera ez daitezen tresna".

Bide horretatik, memoria "fun-
tsezkoa" dela aldarrikatu dute, 
"krudelkeria eufemismoekin ez 
estaltzeko" bidean: "Borroka 
armatua gatazka edo beste hitz 
lauso batzuekin justifikatu nahi 
duten diskurtsoei aurre egiteko 
modua da, bidegabea izan zen 
indarkeria ez zilegitzeko". Amai-
tzeko, adierazi dute xehetasu-
netan dagoela "gogoratzeko, 
eusteko eta biktimak inoiz ez-
kutuan gera ez daitezen berma-
tzeko indarra". 

Joseba Eceolaza, erdian, liburuari buruzko azalpenak ematen. TXINTXARRI

Memoria "bizirik" 
mantentzeko ariketa
Joseba Eceolaza idazle eta aktibista nafarrak 'ETA: la memoria de los detalles'  
liburua aurkeztu du Antonio Mercero gunean. Antolatzaileen ustez, aretoa bete izana 
"konpromiso kolektiboaren erakusgarri" izan da: "Ahaztu nahi ez duen gizartea gara"

ECEOLAZA: "ETA, 
PENTSATUA IZAN  
ZEN UNE BERETIK, 
DESASTRE HUTSA 
IZAN ZEN"

Estreinaldi eta 
proiektu bana
Donostiako Zinemaldiko alfonbra 
gorritik igaro dira zenbait 
lasarteoriatar berriki: batetik, Lurdes 
Iriondo, ez gera alferrik pasako 
filmaren zuzendari Inge Mendioroz 
Ibañez eta Idoia Garzes Aldazabal; 
eta, bestetik, Izan Iñurri egitasmoko 
kideak Xuban Intxaustik zuzenduko 
duen Hil arte bizi dokumentalaren 
proiektua (2026ko udazkenerako 
prest izan nahi dute) erakusten.

ARGAZKIAK: DONOSTIAKO ZINEMALDIA ETA IZAN IÑURRI

Lierni Apaolaza Urdanpileta
Nerabe zela hasi zen Aiora Arre-
se Aierbe Perdida encontrándo-
me liburua idazten, eta nerabe 
izaten jarraitzen duelarik argi-
taratu du. Poesia generoa landu 
du, bertan. Idaztea betidanik 
gustatu zaio Arreseri eta aspal-
ditik izan du obrarik publika-
tzeko ametsa. Alabaina, sorme-
nerako bazka terapia hasi zue-

neko garaia izan du. Izan ere, 
duela hiru urte terapeutarenga-
na joaten hasi ostean, lanketa 
pertsonalari ekin zion. Senti-
menduak "askatzen" eta "kan-
poratzen" hasi zelarik, literatu-
ran "gehiago" murgildu zen. 
Bere bizipenetatik zein inguru-
koen pasadizoetatik abiatuta, 
pixkanaka-pixkanaka ondu du 
bere lehenengo obra literarioa. 

Izenburua okurritu zitzaion, 
lehendabizi. Haren ondotik eto-
rri dira poema guztiak.

Bildumak helburu du "autoe-
zagutzaren balioa erakustea" eta 
"irakurleak hortaz jabetzea". 
Idazleak norbera bere buruarekin 
gustura egoteko gonbita luzatu 
du bere poemetan; era pertsona-
lean eta zuzenean gizakiok euren 
izatearekin harremantzea, hain 

zuzen. Norbanakoaren etxe emo-
zionalean nahierara egotea.

Xede hartatik errotuta, emozio 
eta sentimendu asko plazaratu 
ditu lasarteoriatarrak, Perdida 
encontrándome bilduman. Badu 
beldurretik asko, dolutik ere. 
Arresek kapituluka antolatu 
ditu poemak atal bakoitza bere 
"bizitzaren geltokien" metafora 
izan dadin. Egitura honek idaz-
lea bere osotasunean ezagutzeko 
aukera ematen du. Era berean, 
Aiora guztiak elkartzen dituen 
poema batek ixten du liburua.

Bizitakoaren isla
Bestalde, segurtasunik eza eta 
maitasuna askotan agertzen dira 
poesien lerro artean. Erroman-
tikoa ez dela jakinarazi duen 
arren, idazleak maitasunari 
atalburu osoa eskaini dio. Bere 
obrak bizitzarekin izandako 
lotura estua izanda, jende berria 
ezagutu eta horrek sortutako 
"adrenalina" ateratzeko kanala 
izan du idazketa. Finean, Per-
dida encontrándome bere bizitzan 
inspiratu da. Horrenbestez, 
Arreseri jazotakoek isla izan 
dute bere kreazioan, bete-betean.

Sortzeak bezain besteko esfor-
tzua eskatzen du argitaratzeak. 
Horixe bera ondo daki idazle 
gazteak. Hiru urteren bueltan 
idazten aritu ostean, buru-bela-
rri, publikatzeko grinak asalda-
tu zuen. Idatzitako poema guztiak 
dagoeneko antolatuta zituen. 
Horretarako, hasieratik sortu-
tako guztia inprimatu eta au-
toezagutzari buruz aritzeko 
ardatzari jarraiki, irizpide horren 
arabera antolatu zituen olerkiak.

Autopublikatzea erabaki zuen 
gazteak, hasiera batean. Dena 
dela, "kostuagatik eta beste hain-
bat konturengatik", aukera hori 
baztertu zuen. Halako batean, 
irakasle batek Diversidad Lite-

raria argitaletxeari buruz hitz 
egin zion. Editorial horrek es-
kainitako zerbitzuekin eta au-
kerekin kitzikatuta, Arresek 
"berehala" bidali zion liburua 
maistrak emandako kontaktua-
ri. Eurengandik baiezkoa jasota, 
martxan jarri zen.

Esfortzuak esfortzu, harrera 
"beroa" eskertu du Arresek. Bere 
familiari eta lagunei eskerrak 
luzatu nahi izan dizkie prozesuan 
zehar eskainitako "babesagatik". 
Horrekin batera, mezu bidez be-
rarekin harremanetan jarritakoak 
gogoratu ditu feedback oso posi-
tiboa jaso baitu beraiengandik.

Euskaraz idazteko irrikitan 
dela aitorturik, lasarteoriatarrak 
hurrengo proiektua Perdida en-
contrándome euskaratzea izatea 
nahi duela jakinarazi du. Erron-
ka "polita" dela onartu eta gogo-
tsu gaineratu du bertsolaritzan 
izandako esperientziak egiteko 
horrekin lagun diezaiokeela.

Aiora Arrese Aierbe (eskuinean), bere lanari buruzko azalpenak ematen, Nahia Sillero alboan duela. TXINTXARRI

Norberaren baitan etxe 
bat izatearen garrantziaz
Aiora Arrese Aierbe idazleak 'Perdida encontrándome' poesia liburua aurkeztu du 
kultur etxean, Nahia Sillero aktorearen laguntzarekin. Izandako harrera "beroa" 
eskertzearekin batera, hurrengo erronka lan hori euskaratzea dela jakinarazi du

Ane Labaka Mayoz 
herritarrak Hezur berriak 
poema liburua argitaratu du 
aurten. Horretan 
oinarritutako bertso saio 
literario "berezi" batzuk 
antolatu dituela jakinarazi 
du, Ines Osinaga 
musikariarekin lankidetzan, 
eta aurreneko emanaldia 
Lasarte-Orian egingo dutela, 
urriaren 2an. Kultur etxean 
izango da, 19:00etan.

Labakak berak jarriko ditu 
gaiak, Osinagak musika eta 
Uxue Alberdi, Alaia Martin 
eta Miren Amuriza bertsotan  
ariko dira.

Estreinako 
emanaldia

Pentsiodunak, 
Gasteizen
Hilaren 15ean Okendo plazan 
egindako elkarretaratzean iragarri 
bezala, Lasarte-Oriako Pentsiodunen 
Taldeko zenbait ordezkarik Euskal 
Herriko eragilearen deialdiarekin bat 
egin dute eta Gasteizen izan dira, 
manifestazio jendetsuan parte 
hartzen. Beste behin, ozen eskatu 
dute gutxieneko ordainsariak 
Lanbide arteko Gutxieneko 
Soldatarekin parekatzea.

LASARTE-ORIAKO PENTSIODUNEN TALDEA

Iñigo Gonzalez Sarobe
Munduan, oro har, ez da giro. 
Horregatik, itolarria gero eta 
itogarriagoa den honetan, arnas-
gune paregabeak dira Borobilean 
Elkartearena bezalako egitasmoak, 
ziztu bizian eta ezertarako den-
borarik gabe gabiltzan garaiotan 
parada ematen digutelako ordu 
pare batez borobilean (nola ez) 
eseri eta orotariko gaien bueltan 
hausnartzeko. Heziketa aukeratu 
dute oraingoan; garrantzi berezia 
eman diote eskolari, gero eta az-
toratuagoa dagoen gizateria hori 
iraultzeko "funtsezko" eragilea 
eta espazioa iruditzen zaielako. 

Hiru aditu eta aritu gonbidatu 
dituzte: Amaiurko eskolako zu-
zendari Nora Salbotx Alegria, 
Plisti Plasta egitasmoaren sor-
tzaile Txusma Azkona Mendiza-
bal eta Amassorrain ikastolako 
zuzendari Maider Izagirre Txo-
perena. Bakoitzak beretik, hezi-
ketaren gaineko saioan zehar 
jorratzeko gako ugari eman di-
tuzte, eta, gero, bertaratu diren 
ikus-entzuleei eman diete hitza, 
ekarpenak aberastu eta gogoeta 
gehiago plazaratzeko. 

Salbotx izan da gonbidatuetan 
hitza hartzen lehena. "Euskal 
hezkuntzagintza" zertan den azal-
du eta gero, tren batekin pareka-
tu du: "Batzuetan badirudi lor 
genezakeen guztia erdietsi dugu-

la, baina uste dut inondik ere ez 
garela helmugara ailegatu; au-
rrera egin behar dugu". Hori 
horrela, orain artekoa birpasa-
tzearen eta "erronka berriei" 
heltzearen beharra jarri du mahai 
gainean: aitortuta ez dagoen zain-
tzak hezkuntzan duen garrantzia 
aitortzea edota orotariko gorpu-
tzentzako heziketa aurrera era-
matea, besteak beste.

Amaiurko eskolako zuzenda-
riaren hitzartze paregabearen 
ostean zaila zirudien maila man-
tentzea, baina horri ederki eutsi 
dio Azkonak, haurren gaitasunen 
garapena bermatzea helburu 
duen Plisti Plasta proiektuaren 
sortzaileak. "Haur bat zenbat 
urterekin ikusten dugu gai la-

banarekin aritzeko, iltze batzuk 
sartzeko edota bizkotxo bat egi-
teko arrautzak kraskatzeko? 
Txikitatik, gakoa da haurren 
gaintasunetan gehiago sinestea".

Izagirrek, azkenik, eskola pu-
blikoaren sarearen "egoera larria" 
azaldu ostean, Amassorrainen 
egiten ari direna erakutsi du. 
Adibidez: "Hezkuntza Sailetik 
jasotzen ditugun baliabideak ez 
dira nahikoak premia bereziak 
dituzten ikasleei erantzuna ema-
teko. Klaustroko irakasleok aho 
batez erabaki genuen lanorduen 
poltsatik pare bat bideratzea es-
koletan errefortzuak emateko, 
estudiante guztiek ez baitute es-
pezialista baten laguntza jasotze-
ko aukerarik". 

Bertaratutakoek adi entzun zituzten gonbidatuen azalpenak. TXINTXARRI

Heziketa, mundua txikitik 
aldatzeko lehen urratsa
Borobilean Elkarteak ikasturte berriari ekin dio, sorrerako asmo berberekin eta ilusio 
berrituekin. Hezibideaz hausnartzeko hiru aditu eta aritu gonbidatu ditu solasaldira: 
Nora Salbotx Alegria, Txusma Azkona Mendizabal eta Maider Izagirre Txoperena

Rikardo Izaga (erdian), lankideak alboan dituela, euskaltegi atarian. TXINTXARRI

Ikaskuntza prozesu "dinamiko 
eta berritzaileaz" gozatzeko
Muntteri AEK euskaltegiaren ezaugarriak  
azaldu ditu jubilatzear den Rikardo Izaga irakasleak

Txintxarri
Matrikulatzeko epea amaitu 
aurreko azken egunetako mu-
gimendua nabari da Muntteri 
AEK euskaltegian (Geltoki 
kalea, 17). Bertan ari dira ikas-
le taldeak antolatzen eta beste 
zeregin ugaritan. 21 urtez (Gas-
teiztik gure herrira bizitzera 
etortzearekin batera hasi zen) 
makina bat eskola eman dituen 
irakaslea ere bai, Rikardo Iza-
ga. Ohiko lan horiek badute 
ezohikotik berarentzat aurten, 
izan ere, jubilatu egingo baita 
hilaren 30ean. Egun hori aile-
gatu arte, "ahal duen guztian" 
laguntzen ari da.

Euskaltzaletasuna, militan-
tzia... dira AEKk antolatzen 
duen jarduera berezi horren 
ezaugarriak, eta baita erakun-
dearen balioak ere, Rikardok 
nabarmendu duenez. "Euska-
ra dugu ardatz eta horrek 
batzen gaitu". Horri lotuta, 
"apartekoa" iruditzen zaio 
eragile horren parte izatea, 
izan irakasle edota ikasle: "Ez 
da beste edozein erakunde 
bezalakoa, nire ikuspuntutik: 
elkartasuna eta berdintasuna 
ditugu alor guztietan".

Hori azalduta, Muntteri AEKn 
euskara ikastera oraindik ani-
matu ez direnak animatu ditu 
matrikulatzera: "Beso-zabalik 
hartuko ditugu, merezi duela 

eta ez zaiela damutuko". Hori 
berreste aldera, ikaskuntza 
prozesuari buruzko zertzelada 
batzuk eman ditu irakasle zail-
duak: "Dinamikoa eta berri-
tzailea da, ikasleen beharreta-
ra egokitzen dena; etengabe ari 
gara formatzen irakasleok, 
horri erantzuteko. Gainera, 
eskoletan beti umorea erabiltzen 
saiatzen gara". Horrez gain, 
azpimarratu ditu genero indar-
keriaren bueltan burutzen 
dituzten protokolo, tailer eta-
bestelako lanketak.

Euskaltegira sartu eta be-
rehala arnas daitekeen aldar-
te on horren erakusgarri, 
TXINTXARRI-ri elkarrizketa-
txoa eman bitartean alboan 
izan dituen zenbait irakasleren 
iruzkinak: "Inbidia ederra 
emango diguzu, ederki biziko 
zara, erosketa poltsekin pasa-
ko zara euskaltegi ataritik"... 
Jubilatu osteko bizitza zer-no-
lakoa izango den ez daki orain-
dik Rikardok, baina bai laster 
lankide ohiak izango direnek 
zer-nola jarraitu behar duten 
aurrera: "Gogotsu eta batuta".

Rikardok azaldutako espe-
rientzia bizitu nahi dutenek 
euskaltegira joan edo, bestela, 
607 62 52 33 zenbakira deitu 
edota lasarte@aek.eus helbi-
dera idatzi behar dute urria-
ren 1a baino lehen.

EDUKI BABESTUA

Erdi Aroak 
hartu du herria
Hilaren azken txanpa ailegatuta, 
lasarteoriatar orok badaki herria 
denboraren makinan sartu eta Erdi 
Arora itzultzen dela asteburu batez.  
Ariketa hori egin zuten hilaren 
19tik 21era IX. Xacobeo azokan, 
erdigunean barrena. Askotariko 
produktuak izan ziren salgai. Hala 
ere, ondasunak eta goxoak ez ezik, 
ikuskizunek ere lasarteoriatar ugari 
erakarri zituzten feriara.

TXINTXARRI

MAITANE REBE

Bizi guru berriak

NEURE KABUZ

Azken urteotan indar handiz sortu da sare sozialetan oso ikusgarri 
bihurtu den figura berri hau. Psikologian edo pedagogian presta-
kuntza akademiko sendorik izan gabe, beren burua gida espiritual, 
motibatzaile edo osasun mentalean aditu gisa izendatzen duten 
pertsonak. Pertsona hauek esperientzia pertsonalak partekatzen 
edo animo mezuak ematen saiatzen ikustea kezkagarria izan dai-
teke, baina are kezkagarriagoa da askok osasun mentalari dagozkion 
gai delikatuei irtenbide unibertsalak emateko gai diren erreferen-
te gisa aurkeztea. 

Sortzen duten erakargarritasuna ulergarria da. Gertuko tonua-
rekin hitz egiten dute, esaldi hunkigarriak eskaintzen dituzte eta 
galdera konplexuei erantzun sinpleak ematen dizkietela ematen du. 
Ziurgabetasunez betetako mundu azkar batean, hauen mezuak la-
saigarriak izan daitezke. Hala ere, sinpletasun hori bera da arris-
kurik handiena: bizitza ez da konpontzen hiru urrats magikoz, ezta 
motibazio mantrak errepikatuz ere. 

Profesionalen laguntzaren ordez aholku hutsak ematea arriskutsua 
izan daiteke. Pertsona ahulek, agian terapia psikologikoa edo tra-
tamendu medikoa behar dutenek, behar adinako prestakuntzarik 
ez duten berritsukerietan konfiantza izaten dute azkenean. Horrek, 
benetako babesa eskuratzeko aukera atzeratzeaz gain, laguntza 
desesperatua bilatzen dutenen sufrimendua larriagotu dezake. 
Gainera, batzuek marketin estrategia erasokorrak erabiliz besteren 
beharraz baliatzen dira.

Jakina, motibazio eduki guztia ez da negatiboa. Hitz inspiratzaileak 
entzutea baliagarria izan daiteke, baina arazoa motibazioaren eta 
oinarri zientifikorik gabeko aholkularitza psikologikoaren arteko 
marra gurutzatzen denean sortzen da. Ez da gauza bera bizi esperien-
tziak partekatzea edo bere burua osasun mentalean aditu izendatzea.

Nire ustez, gizarte gisa, horrelako edukien kontsumo kritikoa 
sustatu beharko genuke. Kontua ez da horiek debekatzea, baina bai 
gardentasuna exijitzea eta, batez ere, emozio arazoek profesional 
kualifikatuak behar dituztela gogoraraztea. Coach batek zure jomu-
gak antolatzera bultza zaitzake, baina ez du psikologo bat ordezkatzen. 
Sare sozialetako guru berri horiek idealizatzea inozoa izateaz gain, 
kaltegarria ere izan daiteke. Osasun mentala garrantzitsuegia da une 
honetako modaren esku uzteko.

Amaitzeko, aipatu beharra dago esaldi aurrefabrikatuetatik eta 
diskurtso motibazional hutsetik harago, kezkagarriena transmititzen 
den atzekaldea izan daitekeela. Tonu erabat misogino batetik, es-
tereotipoak indartuz, emakumeak mespretxatuz, “egia deserosoak 
esateko” aitzakipean zabaldu den mezua da. Horrelako diskurtsoek, 
sufrimendu emozionala hutsaltzen dute, eta, gainera, desberdinta-
sunak iraunarazten eta diskriminazio jarrerak normalizatzen la-
guntzen dute. Hor ikusten da, hain zuzen ere, benetako arriskua: 
ez gara ari aholkularitza psikologiko faltsu bati buruz soilik, baizik 
eta gizartean coaching itxuraren azpian sartzen diren ideia kalte-
garrien hedapenari buruz.Gurpildun 

historia
Ohitura bilakatu denez, San 
Sebastian Circuit Spirit egitasmoko 
lagunek antolatutako auto klasikoen 
eta kirol estilokoen rallyak udalerria 
zeharkatu zuen hilaren 20an, 
goizez. Hipodromo etorbidean 
barrena etorri ziren ibilgailuak eta 
kalean zebiltzan herritarrek ez zuten 
argazkiak ateratzeko aukera galdu. 
Oriako Zirkuitu ibilbidera joan ziren 
gidariak bertatik.

TXINTXARRI

Txintxarri
Ikasle Abertzaleak (IA) eragileak 
grebara deitu ditu ikasleak urria-
ren 2an. Buruntzaldeko eragileak 
bat egin du ekintza horrekin eta 
eskualdeko estudianteak anima-
tu ditu Israeli boikota eta Pa-
lestinari babesa adierazteko 
mobilizazioan parte hartzera. 
"Palestinarren erresistentziaren 
defentsa irmoa egiten jarraitzea 
dagokigu, izan ere, gaur-gaurkoz, 
herri hori guztiz desagertu ez 
bada, estatu sionistaren aurka 
egindako borrokagatik izan da". 
Bertako egoera "larria" denez, 
IAko kideek adierazi dute horren 
aurrean geldirik geratzea ez dela 
aukera bat eta gazteek "presio-

natzen" segi behar dutela, adi-
bidez, antolatu duten ekimen 
horren bidez. Israeli boikot! 
Genozidioaren konplizeei bakerik 
ez! lelopean aurrera eramango 
dute.

Ildo beretik, "inoiz baino ga-
rrantzitsuagoa" da ikasleak ere 
mobilizatzea, IAko kideen ustez. 
Esan bezala, urriaren 2an bu-
rutu asmo dute mobilizazioa, 
baina adi egoteko eskatu diete 
estudianteei, balitekeelako ma-
nifestazio hori aurreratu behar 
izatea, baldin eta "Gazara bidean 
den Askatasunaren Ontzidia 
blokeatzen badute".

Hilabete hasieran Gazako Ze-
rrendan sartu zen Israelgo ar-

mada, eta geroztik "zeharo la-
rritu" da bertako palestinarren 
bizitza, IAko lagunek nabarmen-
du dutenez. "Dagoeneko, 600.000-
700.000 hildako eragin ditu Is-
raelgo estatu genozidak Gazan. 
Bonbardaketen bidez bakarrik 
ez, milaka eta milaka palestinar 
gosez hil ditu estatu sionistak 
eta laguntza humanitarioaren 
sarrera galarazi du behin eta 
berriro".

Testuinguru horretan, berre-
tsi dute ikasleek ere aldarri-
katu behar dutela Israelen 
"suntsipena", sinetsita daude-
lako hori izango dela "Palesti-
nak bizirauteko duen aukera 
bakarra".

Urriaren 2ko ikasleen 
grebarako deia egin dute
Buruntzaldeko Ikasle Abertzaleak eragileak eskualdeko ikasleak animatu ditu Israelen 
aurkako boikot ekintzarekin bat egiteko: "Palestinar erresistentziaren defentsa irmoa 
egiten jarraitzea dagokigu ikasleoi; egoera larria da eta borrokatzen jarraitu behar dugu"

Ikasturte honetarako tresnak 
erosteko azken egunak direla 
gogorarazi du udalak; azkena 
hilaren 30a izango da. Eskaera 
orria udaletxean bertan entrega 
dezakete herritarrek edo, bes-
tela, erregistro elektronikoa 
erabilita.

Eskola materiala 
erosteko laguntzak

Autodromo egitasmoa sortu du 
herriko gazte talde batek, uda-
lerriko arte eszenagatik kezka-
tuta. Horren erronka, oztopo eta 
helburuez hitz egiteko mahai 
ingurua egingo dute gaur (hilak 
26), Antonio Mercero aretoan, 
18:30etik aurrera.

Udalerriko arte 
eszena, hizketagai

Maddi Noriega Zaldua
Euskarabentura espedizioa Zu-
beroako Atharratze herritik 
abiatu zen uztailaren 1ean. Hiz-
kuntza ohiturak astindu eta 
euskararen erabilera sustatzea 
du xede egitasmo horrek, eta 
hilabete osoan zehar Euskal He-
rria zeharkatu ostean, Bizkaiko 
Getxo udalerria izan zuen azken 
helmuga uztailaren 31n. 126 gaz-
tek parte hartu dute aurtengo 
aldian, eta horien guztien artean 
izan da lasarteoriatarrik ere: 
Leire Iglesias Rodrioguez (La-
sarte-Oria, 2008). Bertan bizita-
koak kontatu dizkio herritar 
gazteak TXINTXARRI-ri. 
Nola izan zenuen egitasmoaren 
berri?
Donostian ikasten ari naiz, eta 
Euskarabentura egitasmoko 
koordinatzaileetako batek ikas-
tetxean egin zuen aurkezpen bati 
esker izan nuen proiektuaren 

berri. Aipatu zigun partaideak 
aukeratzeko hautaketa prozesu 
bat aurrera eramaten dutela, eta 
horretan parte hartzeko lan jakin 
batzuk aurkeztu behar zirela. 
Sekulako aukera iruditu zitzai-
dan, eta lan bat aurkeztea beste 
zereginik eskatzen ez zutenez, 
saiatzea erabaki nuen, merezi 
zuela uste bainuen. Zortea izan 
nuen eta hautatuta izan nintzen. 

Euskal Herri osoko askotariko 
txokoetako gazteekin elkartuko 
ginela jakitea motibazio handia 
izan zen niretzat, eta oinez ibil-
tzea ez ezik, bestelako aisia jar-
duerak ere egingo genituela ja-
kiteak are gogo handiagoa piztu 
zuen nigan. 
Hautaketa prozesua gainditu behar 
da, beraz, abenturan parte hartze-
ko.
Bai. Hautaketa prozesuan parte 
hartzeko proiektu txiki bat aur-
keztu behar du hautagai bakoi-

tzak. Hori egiteko gaiak eurek 
zehazten dituzte, eta aurten, 
adibidez, honakoak izan dira: 
indibidualismoa ala kolektibis-
moa, beldurrak, eta klima alda-
keta. 

Nik iritzi artikulu bat aurkez-
tu nuen, indibidualismoa eta 
kolektibismoa gaia oinarri har-
tuta; nire hausnarketa propioa 
egin nuen, baina aukera genuen 
ikus-entzunezko bat egiteko ere, 
edo plastikoago izan daitekeen 
proiektu artistiko bat. 
Nolakoa izan da egunerokoa aben-
turan?
07:00etan esnatzen ginen egune-
ro, Bi t'erdi abestia entzun ahala. 
Goizetan arin ibili behar izaten 
genuen, izan ere, oinezko ibilbi-
deak goizez egiten genituelako 
eta bazkalordurako helmugara 
iritsi behar izaten genuelako. 
Gosaldu eta 08:00etarako lehe-
nengo taldea abiatzen zen bidean. 

Behin destinora iritsita, 13:00ak 
aldera-edo, bertan bazkaldu eta 
atsedenerako edo deskonexiora-
ko tartetxo bat izaten genuen 
edota dutxatzeko aukera egonez 
gero, horretarako ere baliatzen 
genuen denbora tarte hori. Os-
tean, normalean, jarduera dina-
mikoagoren bat izaten genuen, 
hitzaldiren bat edo bisita kultu-
ralen bat-edo. Gauean, berriz, 
afaldu, gaubeilak eta lotara.
Eguneroko otorduetako jakiak-eta 
prestatzea zuen lana izan al da?
Ez, catering enpresa bat ardura-
tu da gure otorduak kozinatzeaz. 
Egunez eguneko helmugetara 
iristen ginenerako jakiak bertan 
izaten genituen prest. Guk horiek 
jateko ontziteria prestatu behar 
izan dugu. Taldeka banatuta egin 
ditugu aipatu lan horiek; egun 
bakoitzean horietako bati zego-
kion zereginen ardura hori. 
Elkar ezagutzen ez zenuten 127 
jzioquitarrek [gazteak gisa horretan 
izendatu dituzte] osatu duzue aur-
tengo gazte taldea. 
Nik banekien espedizioan parte 
hartzeak zer zekarren, banekien 
jende ezezaguna topatuko nuela, 
eta hein batean, gisa horretako 
abentura batera bazoaz, bada 
jende berria ezagutu eta harreman 
berriak egiteko ere. Nire izaera 
kontuan hartuta, harrigarria 
izan badaiteke ere, jende mordoa 
ezagutu dut. 

Horrek ez ninduen kezkatzen, 
beste zerbaitek arduratzen nin-
duen zertxobait; zer-nolako es-
pazio pertsonala izango nuen 
bakarrik, nire kaxara egoteko. 
Eta nola bizi izan duzu hori?
Izan dut niretzako uneak hartze-
ko parada, bakarrik egoteko 
tartea. Astean behin, adibidez, 
hiriburuetan atseden egunak 
izan ditugu. Egun horietan ez 
genuen etaparik egiten, eta hor 
ematen ziguten aukera gure ka-
xara ibiltzeko pare bat orduko 
tartea hartzeko. Donostiara iri-
tsi ginenean, adibidez, nire ama-
rekin elkartzeko aprobetxatu 
nuen. 
Bizigarria izango zen amarekin 
elkartzea, ezta?
Espedizioak iraun zuen denboran 
zirrara gehien eragin zidan gel-
dialdia Donostiakoa izan zela 
esan dezaket. Ezaguna zen lekua 
niretzat, eta espazio seguruan 
sentitzen nintzen bertan. Berta-
ra ailegatzea, amarekin elkartzea 
eta izozkia jatea sekulakoa izan 
zen, txute ederra. Hortik Zarau-
tzerako bidea trenez egin genuen 
gero, eta bidaian zehar nire herria 

[Lasarte-Oria] ikustea ere ederra 
izan zen. 

20 ta pikugarren eguna zen 
Donostiako geldiarena, beraz, 
bageneraman denbora bat etxe-
tik kanpo. 
Eta dozenaka kilometro oinez egin 
behar izateak arduratzen al zintuen? 
Prestaketarik egin behar izan al 
duzu?
Uste dut hori zela nire kezka 
nagusiena, eta horregatik, ekai-
nean, ikasturtea amaituta, oinez 
ibiltzera joan nintzen, egin nituen 
ibilbide batzuk. Behin abenturan 
murgilduta, lehen egunetan, 
agian, kezkatuago nengoen, bai-
na erritmoa hartuta, ondo mol-
datu naiz. Nahiko lasai ibili 
naizela esan dezaket, eta hori, 
oso kirolaria ez naizela kontuan 
hartuta. Taldeko kide izateak ere 
eragiten du, kideekin hizketan 
zoaz, kantuan, giro onean eta 
15-20 kilometro egin behar badi-
ra ere, horrek guztiak laguntzen 
du. Zentzu horretan, azken egu-
nak izan dira agian zailagoak; 
nekatuago geundelako, eta aki-
dura horrek eragiten du. 
Arestian aipatu didazu taldeka ari-
tu zaretela abenturako zereginetan. 
Denak elkartu ginen lehen egu-
nean partaide guztiak hamabi 
talde naturaletan banatu gintuz-
ten, eta horietako bakoitzak bere 
xerpa (arduraduna) zuen. Talde 
naturala deitu diogu multzo ho-
rietako bakoitzari, eta, adibidez, 
otorduetarako-eta batzen ginen 
gurearekin, baita bestelako di-
namiketarako ere. 

Bestetik, etapak egiteko hiru 
talde nagusitan multzokatu gin-
tuzten: trikuak, katagorriak eta 
erbiak. Oinez ibiltzeko abiadu-
raren edo erritmoaren arabera 
batu ginen batean edo bestean. 
Trikuak abiatzen ziren lehenik, 
katagorriak 15 minutu geroago, 
eta, horien atzetik, beste ordu 
laurden geroago erbiak. Horrela 
lortzen genuen helmugara denok 
batera heltzea. 

Talde guztietan egon gara Eus-
kal Herriko txoko guztietako 
kideak, horrela, euskalki guztie-
tako kideez inguratuta egon 
gintezen bermatu du horrek. 
Hain zuzen ere euskara sustatzea 
eta gazteen hizkuntza ohiturak 

Irudi honeten (eskuinean) ageri da Leire Iglesias herritarra, Xanti Latapy bere xerparekin hizketan. EUSKARABENTURA

"ZIRRARA GEHIEN 
ERAGIN ZIDAN 
GELDIALDIA 
DONOSTIKOA IZAN 
ZEN"

"Plazer handia izan da 
esnatu eta euskalki 
guztiak entzutea"
LEIRE IGLESIAS RODRIGUEZ EUSKARABENTURAKO PARTAIDEA
Aurtengo espedizioan parte hartu du lasarteoriatar gazteak. Zer-nolako esperientzia  
izan den biltzeko elkarrizketa egin dio TXINTXARRI aldizkariak

astintzea da ekimenaren helburue-
tako bat. Hizkuntzari dagokionez, 
zer topatu duzu espedizioan?
Plazer handia izan da esnatu eta 
euskalki guztiak entzun ahal 
izatea. Izugarri ikasi dut. Agian, 
zailtasunen bat edo beste Ipa-
rraldekoekin izan dut. Sumatzen 
nuen esaten ari zirena ulertzeko 
euren hitz egiteko modua mol-
datzen zutela. Uneren batean, 
Iparraldekoak baino ez zeuden 
talderen batera elkartzen banin-
tzen, hor bai, hor ez nuen deus 
ulertzen. 
Hizkuntzari dagokionez, zer ikasi 
duzu?
Kanta pila bat; etapetan etenga-
be abesten genuen. Eta, agian, 
hegoaldekoa izanik, konturatu 
naiz espedizioan parte hartu 
aurretik maiz jotzen nuela erda-
rara zenbait gauza modu infor-
malagoan-edo esateko. Ohartu 
nintzen, gaztelania ulertzen ez 
dutenekin ezin nituela esaldi 
horiek erabili, eta horrek lagun-
du dit ikusten horien erabilera 
ez zela ezinbestekoa. Hortaz ja-
betu nintzen eta kontuatu, hori 
zuzendu behar nuela.
Hitz berririk gehitu al duzu zure 
hiztegira?
Bai, noski, otoi, adibidez; orain 
uneoro esaten dut. 
Mesedez esan nahi du, ezta?
Bai, hori da. Eta xopatu ere ika-
si dut. 
Hara, hori ezezaguna da niretzat.
Iparraldean erabiltzen dute, eta 
liatu esan nahi du. Ah, eta triko-
ta ere neureganatu dut.
Eta zer esan nahi du azken horrek?
Jertsea. 
Zertarako balio izan dizu esperien-
tzia bizitzeak?
Ohartu naiz zeinen zabala den 
gure kultura. Agian pentsa de-
zakegu EAEn gertatzen dena 
dela ikusgarriena eta garrantzi-
tsuena, eta iparraldean hiru 
herrixka baino ez daudela eta bi 
dantza baino ez direla egiten, 
baina errealitatea bestelakoa da. 

Asko ikasi dut Euskal Herriko 
kantu eta dantzen gainean, bai-
ta ohiturez ere. Festak eta isto-
rioak ere jaso ditut, denetarik. 
Begiak ireki dizkit guztiak. Eman 
dit orain arte Euskal Herriaz ez 
nuen ikuspuntu bat izateko au-
kera. 
Eta onena zer izan den galdetuko 
banizu? Eta txarrena?
Esperientzia guztiz ona izan da. 
Abenturan parte hartu dugun 
jende kopurua kontuan hartuta, 
orotara 140 bat lagun izango ginen, 
eta, normala den bezala, elkar-

bizitzak dakartzan kontutxoak 
egon dira. 

Uste dut onena izan dela ikus-
tea badagoela gazte talde bat 
prest dagoena euskarari, kultu-
rari bultzada emateko. Batzuetan, 
zure ingurunea ez bada euskal-
duna, bada sentimendua izan 
dezake frikia zarela, jendeari 
ia-ia erregutu egin behar zaiola 
euskaraz aritzeko. 

Txarrena, erabat nire izaera-
rekin lotua dagoen kontu bat 
izan daiteke, niretzako espazio 
gehiago behar izatea. Ulertu behar 
da, ordea, espedizioa zer den, eta 
erabat ulergarria da guretzako 
nahi bezain beste espazio eduki 
ahal ezin izatearena. 
Euskal Herria puntarik punta eza-
gutzeko aukera ere eman dizue 
espedizioak. 
Oso polita izan da Euskal Herria 
alderik alde ezagutzea. Abentu-
ran murgildu aurretik, ez nekien 
guzti horretatik jasoko genuen 
herentzia kulturala zenbaterai-
nokoa izango zen. Orain esan 
dezaket jaso dudala, bai. Ia egu-
nero egiten genituen lekuan le-
kuko jendearekin, eragileekin- eta 
modu bateko edo besteko harre-
manak, eta hori ederra izan da, 
oso aberasgarria.
Nola itzuli zara Lasarte-Oriara? Zer 
ekarri duzu etxera bizipen horieta-
tik?
Etxera itzuli izana ez dut sentitu 
amaiera gisa, uste baitut honek 

guztiak beste mila gauzetara-
ko ateak zabaldu dizkidala; 
bertan egin ditudan harrema-
nak, edo ikasi dudan guztiak 
euskal kultura gehiago desku-
britzeko eta disfrutatzeko nahia 
piztu dit. Ohartarazi dit horrek 
guztiak zein dimentsio zabala 
duen, eta zeinen gutxi dakidan 
hortaz guztiaz. 
Zer baloratu duzu gehien behin 
etxeratuta?
Nik nahi dudana egin ahal 
izatea nahi dudanean; nahi 
dudanean gosaldu, nahi duda-
nean komunera joan eta baita 
egunerokoan janzten ditudan 
arropak jantzi ahal izatea ere. 
Elkarrizketa irakurtzen duen 
herrikide bati gomendatuko al 
zenioke datozen espedizioeta-
koren batean parte hartzea?
Bai, inolako zalantzarik gabe. 

Horren harira zera esan nahi 
nuke, jakinarazi zigutela da-
torren urteko ekimena aurre-
ra eraman ahal izango duten 
ezin bermatu dabiltzala ardu-
radunak. Kontatu ziguten aur-
ten azken unean lortu zutela 
babeslea eta horri esker eraman 
ahal izan zutela aurrera. Hori 
esanda, azpimarratu nahi dut 
zenbateraino aberasgarria den 
egitasmo hau gazteentzako, 
gu izango baikara datozen be-
launaldietan euskal kultura 
aurrera eramango dugunak. 
Kike Amonarrizekin egon gi-
nen, adibidez, Tolosara iritsi 
ginenean, eta hark esan zigun 
jzioquitarren izenak gogoan 
hartzeko, horien artetik  era-
gilea, musikari, artista eta 
bestelako  sortzaile asko ir-
tengo zirela… euskalgintzan 
eragingo duten agenteak, hain 
zuzen. 

Iglesias, Tolosan, espedizioak herri horretan egindako geldialdian. EUSKARABENTURA

"IKASI DUDAN 
GUZTIAK EUSKAL 
KULTURA GEHIAGO 
DESKUBRITZEKO 
NAHIA PIZTU DIT"

Kuadrillategiko gazteek kanpaldietara joateko aukera izaten dute. TTAKUN KE

Gazte Kluban eta Kuadrillategin, 
izen emateak martxan
Ttakun KEk eta udalak, elkarlanean, herriko haur eta 
gazteei zuzendutako eskaintza zabala prestatu dute

Txintxarri
Programetan izena emateko epea 
irekita dago eta, urtero bezala, 
"arrakastatsua" izango dela ziur 
daude antolatzaileak. Programak 
doakoak dira eta ikasturtean el-
kartuko dira.

Amaraun eta Gazte klubak
Amaraun Kluban 2 eta 8 urte ar-
teko haurrek parte hartuko dute, 
Gazteenek (HH3 eta HH4) umeekin 
ipuin kontaketa saio bereziak au-
rrera eramango dituzte, irudime-
na euskaraz landu eta gozatzeko. 
HH5etik LH2-koek aldiz, tailer 
hezigarri eta dinamikoak egingo 
dituzte: magia, sukaldaritza, eta 
abar.

9 eta 12 artekoak (LH3-LH4-LH5 
eta LH6), Gazte Kluban elkartuko 
dira, hamaika jolas nahiz tailer 
egiteko. Ostiralero 17.30etik 19.30era 
ekintza ezberdinak egingo dituzte, 
baita bereziagoak izango diren 
abenturak ere, asteburu eta opo-
rraldi garaietan: irteerak, esperi-
mentuak edota Natur Ekintzak, 
besteak beste. Aurten, gainera, 
Ahobero egitasmo berrian parte 
hartu ahalko dute, asteazkenetan; 
helburua mingaina dantzan jartzea 
izango da, ondo pasatzeko elkartu 
bitartean. Aurreneko Saioa urria-
ren 3an izango da eta ezinbestekoa 
izango da izena ematea. Esteka 
hau erabili beharko dute herrita-
rrek horretarako: www.labur.eus/
gkluba

Norbaitek zalantzarik balu edo 
informazio gehiago nahiko balu, 
aisia@ttakun.eus helbide elektro-
nikora idatzi edo 695 78 53 92 tele-
fono zenbakira deitu dezake.

Kuadrillategi eta Faktoria
Nerabeen aisialdia dinamizatzeaz 
Kuadrillategi eta Faktoria progra-
mak arduratuko dira. DBH 1. eta 
4. maila artekoak ariko dira lehe-
nengoan: saio arruntak ostiraletan 
aurrera eramango dituzte, 19:00eta-
tik 21:00etara, eta bereziak, kur-
tsoan zehar. Taldeetako kideekin 
hitz egin, eta haiek nahi dutenaren 
arabera programatuko dituzte 
Ttakun KEko arduradunek. Horrez 
gain, "beste herri batzuetako gaz-
teekin" elkartuko dira noizean 
behin.

Izena emateko azken eguna hi-
laren 30a izango da. Faktoria laster 
jarriko dute martxan. Proiektu 
bat hautatuko dute eta hori lan-
duko dute, bi ostiralean behin. 

Azken bi egitasmo horiei buruz-
ko xehetasun gehiago: ktglasar-
teoria@ttakun.eus helbidera idaz-
tea edo 943-37 14 48 telefono zenba-
kira deituta.

Lasarte-Oriako haurrak 
ahalik eta hiztun osatuenak 
bilakatzea da GuresoLeku 
ekimenaren xedea. Hiru 
programa barnebiltzen 
ditu: GurasoLagun, 
GurasoTegi eta 
GurasoLandia 
(TrukeLandia). Egitasmo 
horietan parte hartu nahi 
duten familiek, hilaren 
30era arte dute izena 
emateko aukera.             

GurasoLeku

ASTEBURUKO HITZORDUAK

FUTBOLA
OHOREZKO ERREGIONAL MAILA

Ostadar SKT - Elgoibar CD
Igandea. 13:05. Michelin kirol gunean.

GORENGO MAILA
Ostadar SKT - Mariño CD
Larunbata. 18:50. Michelin kirol gunean.

ERREGIONALEN I. MAILA
Texas Lasartearra CF - Mariño CD B
Larunbata. 16:55. Michelin kirol gunean.
Dunboa Eguzki CD - Ostadar SKT
Igandea. 17:00. San Jose Obrero, Irunen.

OHOREZKO JUBENIL MAILA
Ostadar SKT - Orioko FT
Larunbata. 15:00. Michelin kirol gunean.

JUBENILEN GORENGO MAILA
Texas Lasartearra CF - San Marcial CD B
Larunbata. 13:05. Michelin kirol gunean.
Real Union SAD B - Ostadar SKT
Larunbata. 15:30. Gal, Irunen.

JUBENILEN I. MAILA

Mundaiz SCD B - Ostadar SKT
Larunbata. 15:45. Martutene, Donostian.
Texas Lasartearra CF - Euskalduna 
Andoaindarra SD C
Igandea. 15:00. Michelin kirol gunean.

OHOREZKO KADETE MAILA
Aizkorri Segura - Ostadar SKT
Igandea. 17:30.  Alustiza, Seguran.

KADETEEN I. MAILA
Texas Lasartearra CF - Ostadar SKT C
Larunbata. 11:20. Michelin kirol gunean.
Urnieta KE- Ostadar SKT (neskak)
Larunbata. 12:00. Urnietan.
Ostadar SKT C - Sanpedrotarrak FE
Igandea. 09:45. Michelin kirol gunean.

INFANTIL HANDI
Hondarribia FE - Ostadar SKT
Larunbata. 10:00. Hondartza, Hondarribian.

INFANTIL TXIKI

Ostadar SKT - Texas Lasartearra CF
Igandea. 11:30. Michelin kirol gunean.

INFANTILEN I. MAILA
Ostadar SKT - Hernani CD
Larunbata. 09:45. Michelin kirol gunean.
Euskalduna Andoaindarra SD - 
Texas Lasartearra CF
Larunbata. 09:30. Ubitarte, Andoainen.

INFANTIL F-8
Texas Lasartearra CF - Martutene KE
Larunbata. 12:00. Atsobakar kirol gunean.

SASKIBALOIA
SENIOR III. MAILA, LAGUNARTEKOA

Oiarso SKT- Ostadar SKT
Larunbata. 18:00. Don Bosco, Errenterian.

JUNIOR ERRENDIMENDUA
Zast Kuraya - Ostadar SKT
Larunbata. 13:00. Aritzbatalde kirol., Zarautzen.

K. ERRENDIMENDUA URREA

Zast Attack - Ostadar Alvite Arqui.
Larunbata. 18:30. Aritzbatalde kirol., Zarautzen.

K. PARTAIDETZA, LAGUNARTEKOA
Luberri - Ostadar SKT
Larunbata. 12:00.  Benta Berri kirol., Donostian. 

ARETO-FUTBOLA
GIPUZKOAKO KOPA

Bilkoin Basabe AFT - Eguzki 
Arkupe Rehabilitaciones
Ostirala. 20:30. Harripila, Legorretan.

KADETE MAILA, LAGUNARTEKOA
Eguzki Escalerilla T. - Irun Futsal
Larunbata. 09:30. Mailen Chourraut kirol.

PILOTA
ESKUZ BINAKA, NAGUSIAK, 2. MAILA

Tartaloetxe - Intza KE
Igandea. 12:00.  Zegaman 

GOMAZKO PALETA, NAGUSIAK, 3. MAILA

Intza KE - Beotibar 2
Ostirala. 19:00 (1. partida). Loidibarren pil.

ESKUZ BINAKA, KADETEAK, 2. MAILA
Tolosa - Intza KE
Igandea. 10:30 (1. partida). Beotibar, Tolosan.

ESKUZ BINAKA, KADETEAK, 3. MAILA
Bergara - Intza KE
Ostirala. 19:00 (1. partida). Bergaran

GARTZARON TXAPELKETA
Intza KEko Irai Jauregik Gartzaron 
txapelketako neurketa jokatuko du 
Zazpi Iturriko Gorostidi lagun duela.
Igandea. 10:00.  Aizaroz, Nafarroan.

MENDIA
MENDI FESTA

Lasarte-Oriako VI. Mendi Festaz 
gozatuko dute mendizaleek.
Igandea. 07:00/09:00. Okendo plazan.

2023ko Mendi Festako irteeran adin guztietako mendizaleak izan ziren. TXINTXARRI

Andatza eta LOTMEko kideak, 
Mendi Festarako prest
Hilaren 28an, Andatza mendi inguruetatik bi ibilbide 
ezberdin egingo dituzte ekimeneko parte hartzaileek

Txintxarri
Bakarka, bikoteka, familian edo 
taldean, Buruntzaldeako mendiez 
gozatzeko Mendi Festaren seiga-
rren aldia antolatu du Lasarte-Oria 
Trail Mendi elkarteak Lasar-
te-Oriako Udalaren laguntzaz.

Lasarte-Oriako inguru natu-
rala ezagutzeko bi ibilbide egin-
go dituzte mendizaleek. Luzean 
Buruntza, Belkoain, Atxulondo 
eta Andatza gailurrak igaroko 
dituzte 30 km-ko bideko parte 
hartzaileek; motzean, aldiz, An-
datzako gailurrera dauden 15 
kilometroko joan-etorriko bidea.

Okendo plazatik irteten lehe-
nak martxa luzeko kideak izan-
go dira; goizeko 07:00etan. Bi 

ordu geroago, 09:00etan, martxa 
motzeko irteera emango da. 

Bakoitzak nahi duen erritmo-
ra egin ahalko du ibilbidea, 
baina kontrol puntuetatik igaro 
beharko da. Hornidura puntuak 
ere izango dira bidean eta hel-
mugan guztiek indarberritzeko 
aukera izango dute. Gainera, 
probako babesleen produktuak 
zein edizio honetako kamiseta 
ofiziala barne izango dituen 
Tratu on bat! markako poltsa 
jasoko dute kirolariek. 

Antolatzaileek gogorarazten 
dute, kontrol txartelak Okendo 
plazan jaso behar direla proba 
bakoitza hasi baino 30 minutu 
lehenago. 

Txintxarri
Jaizkibel igoera jokatu zen hilaren 
21ean. Maila ezberdinetako 68 
gidari bildu ziren txapelaren bila; 
horien artean izan ziren Aitor 
Manso zein Ekaitz Kortajarena 
herritarrak eta Zurito Racing 
taldeko Pablo Muga zubietarra. 
Euriak baldintzatu zituen laster-
ketak, baina ongi moldatu ziren: 
Manso 9. mailako garaile izan 
zen, Muga 6. mailakoa eta Korta-
jarena 8. mailako bigarren.

Plaza bakarreko ibilgailuek egin 
zituzten denborarik azkarrenak. 
Kategoria horretan lehiatzen da 
Manso herritarra; bere mailako 
garaile izan zen eta sailkapen 
orokorrean laugarren amaitu 
zuen. 

Lasarte-Oriako gidaria ongi 
ibili zen entrenamenduetan eta 
lehen marka lortu zuen bietan. 
Lehen lasterketa jokatzerako lur-
zoruaren baldintzak aldatu ziren, 
ordea; lurra lehortu zen. "Lehen 
kronometraturako errepidea lehor-
tu zen eta guk ez genituen aldatu 
kotxeko doikuntzak. Horrek las-
terketan eragin zuen eta laugarren 

(02.56,603) izatearekin konforma-
tu behar izan ginen. Hori izan 
zen, gainera, serie azkarrena eta 
beraz, sailkapen orokorrean lau-
garren izan nintzen".

Azken lasterketan, berriro, eu-
riarekin, Manso izan zen azka-
rrena, baina ezin izan zituen 
aurreko markak gainditu.

Muga eta Kortajarena, aldiz, 
turismoen kategorian borrokatu 
ziren. Hauek errepide lehorraz 
baliatuz, euren markarik onena 
lehen lasterketan egin zuten. Ho-
rri esker, Muga 6. mailako garai-
le izan zen (03.19,604); Kortajare-
nak, aldiz, 8. mailako bigarren 
postua (03.30.920) lortu zuen.

Aitor Mansok pena du proba ez 
irabaztearekin, baina gidari gazteak 
azaldu duenez, pozik dago egin-
dako lanarekin: "Jaizkibel irabaz-
tea zen ametsa, baina alde ona ere 
badu. Proban ongi moldatu gara 
eta lur bustian erritmoa manten-
tzen dugula ikusi dugu. Errepidea 
bustia dagoenean ongi lehiatzen 
dugu eta poztekoa da hori".

Horrelako bizipenetatik ikasten 
dela adierazi du herritarrak eta 
Euskadiko Mendi igoeren azken 
proban hasi da pentsatzen dagoe-
neko: "Hilabete barru Urrakiko 
igoera dugu, denboraldiko azken 
lasterketa eta hori prestatzea dugu 
buruan".

Manso, ezkerrean, eta Muga, eskuinean, Jaizkibel igoerako podiumean. AEAF_FVA

Herritarrak, Jaizkibel 
igoerako lehen postuetan
Euskadiko Mendi igoeren txapelketako hitzordu berria lehiatu dute hilaren 21ean, Jaizkibel 
igoera. Aitor Manso eta Ekaitz Kortajarena herritarrak zein Pablo Muga zubietarrak parte 
hartu dute proban eta hirurak lehen postuetan izan dira euren mailatan

Ostadar Saskibaloiko 
ordezkariak, etxetik kanpo fin
Junior Errendimendu zein Kadete Errendimendu Urrea 
taldeek denboraldiko lehen garaipena erdietsi dute

Txintxarri
Lehen jardunaldian posible izan 
ez zena, bigarrenean eskuratu 
dute Ostadar Saskibaloi taldeko 
ordezkariek. Junior Errendi-
mendu zein Kadete Errendimen-
du Urrea taldeek euren neurke-
tak irabazi zituzten.

Kadeteek Easo Basket Alvite 
Arquitectura taldearen aurka 
neurtu zituen indarrak, Altzako 
kiroldegian, Donostian.

Indartsu hasi ziren lehian Jo-
natan Reinoren jokalariak. Era-
soan ongi egin zuten lan eta 
aurkariari ez zioten aukerarik 
eman saskira gerturatzeko. On-
dorioz, 2-14 amaitu zen laurdena. 

Neurketaren ildoak jarraituko 
zuela zirudien arren, aurkaria-
ren aldaketa taktikoek itzulia 
eman zioten egoerari. Ostadarrek 
ezin izan zuen saskiratzerik egin 
eta donostiarrak, aldiz, marka-
gailuan aurreratu ziren, 22-20.

Atsedenaldiaren ostean, be-
rriro ere, zerotik hastea bezala 
izan zen talde urdin-beltzarentzat. 
Gogotsu atera ziren kantxara 
Lasarte-Oriako jokalariak eta 
borrokatua zirudien lehia (36-37), 
zortzigarren minutuan apurtu 
zuten lau saskiratze eta pertso-
nal marrako puntuei esker. 

Bederatzi puntuko aldearekin 
egin zion Ostadarrek aurre azken 
laurdenari. Erasoan ongi amaituz, 
tartea mantendu eta pixkanaka 
handituz joan zen. Era horretara, 
49-67 amaitu zen partida. 

Azken laurdena
Junior Errendimendu taldeari 
dagokionez, neurketa borroka-
tuagoa jokatu zuen Gonzalo 
Alviteren jokalariek Bera Bera 
Rikardo tabernaren aurka.

Lehen hamar minutuetan bi 
taldeek defentsa gogorra egin 
zuten eta puntu gutxi igo ahal 
izan ziren markagailura, 5-5. 

Hurrengo laurdenean ere eder-
ki borrokatu behar izan ziren 
bi taldeak baina urdin-beltzek 
hiru puntu aurretik jartzea lor-
tu zuten (13-16).

Donostiarrek ez zuten amore 
emango eta atsedenaldiaren os-
tean ere, lehia estua izan zen 
puntuak eskuratzeko. Era ho-
rretara, aukariak puntu bat 
gerturatzea lortu zuen 13-12ko 
partziala eginez.

Aken minutuetan Ostadarrek 
ongi eutsi zion Bera Berari eta 
ez zuen saskiratze zein pertsonal 
puntutik hutsik egin. Ondorioz, 
32-42 gailendu ziren urdin-beltzak.

Txintxarri
Taula Xake klubeko kideek hi-
laren 19an eman zioten hasiera 
xake eskolako saioei. Ostiralero 
8 urtetik gorako gaztexoak bil-
duko dira 18:00tatik 19:30era 
Blas de Lezoko lokalean kirol 
honetan trebatzeko.

Xakean lehen pausoak eman 
edo euren teknika hobetu nahi 
duten haur eta gaztetxo guztiei 
irekia dago taldea.

Lehen postuetan
Saioak hasi bitartean, hilabete 
honetan lehiaz lehia ibili dira 

taldeko gaztetxoak eta hainba-
tetan lehen postuetan izan dira.

Hondarribia 16 urtez azpiko 
VIII. Xake Jaialdia jokatu zen, 
hilaren 13an. Taulako sei gaz-
tetxo multzo ezberdinetan parte 
hartu zuten. Bakoitzak sei par-
tida jokatu eta Daniel Vegas 
bigarren sailkatu zen bere mul-
tzoan. 

Astebete lehenago, 14 urtez 
azpiko Beraun Berako txapel-
keta izan zen Errenterian. Tal-
deko bost kide izan ziren lehian 
eta Taulako kide Pedro Garcia 
izan zen garaile.

Hilaren hasieran, gainera, Na-
zioarteko Groseko Xake Irekia 
ere lehiatu da eta maila zein na-
zio ezberdinetako jokalariei aurre 
egin diete aipatu Garcia, Vegas 
eta taldekide Erlantz Sanchezek.

Helduak ere, lehian
Taldeko helduak, bestalde, ba-
nakako Gipuzkoako txapelketa-

ren zain daude. Maila ezberdi-
netako lehiak urriko bigarren 
asteburuan hasiko dira eta 
taldeko kideak II. eta II. mailan 
borrokan izango direla aurre-
ratu dute taldeko arduradunek.

Bien bitartean, udan zein irai-
la hasieran ere hainbat probatan 
izan dira Taulako ordezkariak. 
Horietako batzuk laguntasuna-

ren zirkuitu hitzorduak izan 
dira, hala nola Santurtzin (Biz-
kaia), Beraun Bera edo Azpeitian. 
Hurrengoa urriaren 12an, Aba-
diñora (Bizkaia) egingo dute 
bidaia.

Horrez gain, hilaren 20an, 
Taulako hainbat kide Astiga-
rragako Gaueko Pizza ganbito 
lehiaketan izan ziren. Eskolako 
irakasle Pablo Arrondo bedera-
tzigarren sailkatu zen proban.

Sasoetako Jaiak
Azkenik, Sasoeta auzoko jaien 
barruan, urriaren 4an, 16:00etan 
Sasoeta Sasoian elkarteko loka-
lean xake txapelketa antolatuko 
duela jakitera eman du taldeak. 
Herritar guztiak gonbidatzen 
dituzte parte hartzera. Izan ere, 
adin guztietako herritarrei ire-
kitako lehia izango dela nabar-
mendu dute arduradunek.

Taula Xake Klubeko kideak, 
txapelketaz txapelketa
Urriaren 4an, Sasoetako jaietan, xake txapelketa 
antolatuko du klubak Sasoeta Sasoian elkarteko lokalean

Vegas (urdinez, eskubian) eta Garcia (beltzez, erdian), Hondarribian. MARLAXKA XAKE KLUBA

Txintxarri
Eguzki Areto Futbola elkarteko 
taldeak denboraldia hasteko 
prest daude. Azken asteetako 
prestakuntza eta lagunartekoak 
atzean utzita, aurten Ohorezko 
Erregional Mailako taldea izan-
go den Eguzki Arkupe Rehabi-
litaciones ekipoak Gipuzkoako 
Kopa lehia hasiko du, hilaren 
26an.

24 taldek parte hartuko dute 
lehiaketan. Lehen kanporaketa 
hilaren 21eko asteburuan joka-
tu zen eta horretan hamasei izan 
ziren nor baino nor. Eguzkik 
saio hori ekidin eta bigarren 
jardunaldian aterako da kan-
txara. 

Legorretara egingo du bidaia 
Francisco Javier Kixki Perez 
eta Yosu Lopezek zuzentzen du-
ten taldeak. Bilkoin Basarteren 
aurka neurtuko ditu indarrak.

Kanporaketa gaindituz gero, 
azaroa hasieran final laurdena-
ri egingo dio aurre herriko tal-
deak. Gipuzkoako kopako azken 

fasea, aldiz, abenduaren amaie-
ran lehiatuko da.

Ligaren zain
Urrian sartzearekin bat Eguzki 
Areto Futboleko talde federatuek 
ligari hasiera emango diote; Eguz-

ki ISU Leihoak-ek izan ezik. 
Urriaren 12ko astean hasiko da.

Berrikuntza nagusia, erregional 
mailen izen aldaketa da. Aipatu 
moduan Eguzki Arkupe Rehabi-
litaciones taldea Ohorezko Erre-
gional Mailan lehiatuko da; lehen, 
I. maila zena. Eguzki ISU Leihoak, 
aldiz, Erregional I. Mailan aritu-
ko da; lehen, III. maila. Horiez 
gain, jubenil mailako Eguzki 
Lekuona tailerra zein kadete 
mailako Eguzki Escalerilla Ta-
bernako ordezkariak ere izango 
dira lehian. Ligako lehen erron-
kari gogor aurre egiteko lanean 
dira guztiak.

Gaztetxoak ere, lanean
Harrobiko taldeak ere jo eta fue-
go ari dira entrenatzen, baina 
urria amaiera arte itxaron behar-
ko dute neurketak jokatzeko.

Aurten bi infantil talde aurkez-
tuko ditu taldeak Eguzki Andatza 
taberna eta Eguzki Patricio ta-
berna. Eskolan, aldiz, 52 haur 
biltzen dira kirolean trebatzeko. 

Denboraldiaurreko Eguzki ISU Leihoak-
Afantxo lagunartekoa. TXINTXARRI

Gipuzkoako Kopa, 
Eguzkiren lehen erronka 
Eguzki Arkupe Rehabilitaciones taldeak Gipuzkoako Kopako kanporaketarekin hasiko  
du lehiaketa denboraldia. Bilkoin Basarte izango du aurrez aurre eta final laurdenetarako  
txartela izango du jokoan. Liga urriaren 5eko asteburuan hasiko dute Eguzki AFko taldeek

Txintxarri
Asteburu erabakigarria bizitu 
zuen Nortindal Donostiarra on-
tziak hilaren 20an eta 21ean. 
Euskotren Ligako kanporaketa 
jokatu zuen Enara Arruti kide 
duen eskifaiak eta ederki egin 
zion aurre erronkari. Bantxa 
lehen egunean garaile eta sail-
kapen orokorreko bigarren izan 
zen. San Juan CMO Valvesekin 
batera jokoan zeuden bi postuak 
eskuratu zituzten.

Bermeo zein Portugaleten (Biz-
kaia) lehiatu zituzten kanpora-
ketako bi jardunaldiak. Nortin-
dal Donostiarra, San Juan CMO 
Valves, Zarautz Gesalaga Okelan, 
Chapela Wofco eta SD Tiran 
Pereirak bi erlojupeko jokatu 
behar izan zituzten. Gipuzkoako 
hiru ontziak ederki borrokatu 
ziren hurrengo denboraldian 
ligan lehiatu ahal izateko.

Bermeon itsasoan egin zuten 
lehia parte hartzaileek. Marea 
bizia izan zen eta alboko hai-
zeak ere baldintzatu zuen es-

kifaien jarduna. Baina arraun-
lariek ederki erakutsi zuten 
euren balioa.

Pasaitarrak eta zarauztarrak 
lehen zatian berdintsu joan arren, 
batelerek arrosek baino segun-
do bat gehiago behar izan zuten 
ziabogan.

Bantxa-k, aldiz, Zarautz Ge-
salaga Okelanen denbora ber-
dindu zuen puntu horretan.

Itzuleran donostiarrek aldea 
handitu eta denborarik onena 
egin zuten. Arrosek, aldiz, En-
bata-k baino luze hobeagoa egin 
eta bigarren postuan amaitu 
zuten lehia.

Era horretara, Nortindal Do-
nostiarrako eskifaiak eraman 
zituen garaipeneko bost puntuak 
eta pauso handia eman zuen 
hurrengo denboraldian Eusko-

tren Ligan lehiatzeko. Ikusi 
denborak ondoko koadroan.

Hurrengo egunean, ibaian 
neurtu zituzten indarrak, Por-
tugaleten. Donostiarrak azkenak 
izan ziren irteten; Bantxa-n 
Enara Arruti herritarra izan 
zen tostan.

Horien aurretik lehiatu ziren 
zarauztarrak eta pasaitarrak. 
Bermeon lehiatutako saioaren 
antzera, bi ontziak denboran 
pareko joan ziren ziabogara arte. 
Bira egin ostean, batelerek errit-
moa bizitu eta aldea ireki zuten 
Enbata-rekiko. Helmugan, az-
kenik, zortzi segundoko errenta 
lortu zuten.

Bantxa-ko kideek ederki egin 
zuten arraun, garaipena lortze-
ko ez zen nahikoa izan, ordea; 
bi segundo galdu zituzten zia-
bogan eta helmugan ia lau. On-
dorioz, bigarren sailkatu ziren 
lau puntu eskuratuz. 

Era horretara, San Juan CMO 
Valvesek eta donostiarrek ga-
raipen eta bigarren postu bana 
eskuratu zuten kanporaketan, 
baita puntu kopuru bera ere. 
Bigarren egunean arrosen erren-
ta handiagoa izanik; batelerak 
izan ziren lehiako garaile. Bai-
na biek euren helburua bete 
zuten; hurrengo urteko Eusko-
tren Ligako txartela. 

Donostiarra Nortindal, Portugaleteko saioa amaitu ostean. A. ARRIZABALAGA/EUSKOTREN LIGA

'Bantxa'-k Euskotren 
Ligan jarraituko du
Euskotren ligako kanporaketa jokatu dUTE Bermeo eta Portugaleten (Bizkaia). Erlojupeko 
bi probei aurre egin behar izan diete zortzi ontzik. Nortindal Donostiarra eta San Juan 
CMO Valves gailendu dira, hurrenez hurren; hurrengo denboraldia ligan arituko dira biak

Sailkapen orokorra
• San Juan CMO Valves 9 puntu.
• Nortindal Donostiarra 9 p.
• Zarautz Gesalaga Okelan 6 p.
•  Chapela Wofco 4 p.
•  SD Tiran Pereira 2p.
 
1. kanporaketa, Bermeo
1- Nortindal Donostiarra  11.45,00
2- San Juan CMO Valves 11.46,98
3- Zarautz Gesalaga Okelan 11.49,10
4- Chapela Wofco  12.08,58
5- SD Tiran Pereira 12.29,70 

2. kanporaketa, Portugalete
1- San Juan CMO Valves 10.34,04
2- Nortindal Donostiarra 10.37,60
3- Zarautz Gesalaga Okelan 10.42,18
4- Chapela Wofco 10.49,36
5- SD Tiran Pereira 11.04,50

Txintxarri
Ostadar SKT zein Texas Lasar-
tearra CFko taldeek denetariko 
emaitzak izan zituzten ligako 
lehen jardunaldian. 

Michelin kirol gunean jokatzen 
lehenak talde urdin-beltzeko 
hiru ordezkari izan ziren; hiru 
neurketetan, bi garaipen erdie-
tsi eta porrot bat jasan zituzten.

Hilaren 20an, Kadete Ohorez-
ko Mailako taldeak ederki hasi 
zuen lehia; 4-1 garaitu zuen Eus-
kalduna.

Ordu batzuk geroago, urdin-bel-
tzen Jubenil Gorengo Mailako 

taldeak ezin izan zuen Honda-
rribia gainditu, 1-3.

Baina egunari amaiera ongi 
emateko, Erregional I. Mailako 
taldeak 1-0 irabazi zuen; Gure 
Txokoa aurkari gogorra izan zen.

Gainerako taldeek Oiartzunen, 
Hondarribian edo Donostian 
zituzten norgehiagokak. 

Ohorezko Erregional taldeak 
ezin izan zuen punturik esku-
ratu Oiartzunen; 2-0. Erregional 
Gorengo Mailako taldeak hiru-
na berdindu zuen Hondarribia-
ren aurka eta Ohorezko Jubenil 
Mailan ere, talde urdin-beltzak 

eta Arrupe Chaminadek parra 
egin zuten, 2-2.

Txanponaren bi aldeak
Texas Lasartearrako taldeei da-
gokionez, etxetik kanpo aritu ziren 
elkarte txuri-urdineko kideak.

Erregional I. Mailako taldeak 
Oiartzunen aurkako neurketa 
borrokatu jokatu zuen. 1-0koari 
itzulia eman eta garaipeneko 
hiru puntuak eskuratu zituen 
herriko ordezkariak; 2-1 irabazi 
zuen.

Jubenil Gorengo Mailako tal-
deak estreinakoz jokatu zuen. 
Kategoriara moldatzeko lanetan 
ari dira jokalari txuri-urdinak 
eta Antzuolaren aurka sufritzea 
egokitu zitzaien; 10-3 galdu zuten.

Infantilak ere, lehen
Hilaren 28ko asteburuan, herriko 
Kadete zein Jubenil I. Mailako 
taldeak ere gehituko dira lehiara. 
Ez horiek bakarrik, infantil mai-
lako taldeek ere lehen jardunaldia 
izango dute. Aurten Ostadar SKTk 
Infantil Handi, Infantil Txiki 
eta Infantil I. mailan izango ditu 
ordezkariak. Texas Lasartearrak 
CFk, aldiz, bi talde izango ditu 
bata Infantil I. Mailan eta bestea 
Infantil F-8n.

Ondorioz, bi derbiz gozatu ahal-
ko dute herritarrek, bata Kadete 
I. Mailan eta bestea Infantil Txi-
kin. 

Herriko futbol taldeek, emaitza 
ugari lehen neurketan
Erregional I. Mailako taldeek garaipena erdietsi dute; 
Ostadarreko Ohorezko Kadeteak ere hiru puntuak lortu ditu

Ostadar SKT eta Gure Txokoa taldeko jokalariak, baloiagatik borrokan. TXINTXARRI

OSTIRALA, 26 	 KNIESE

LARUNBATA, 27 	 DE MIGUEL

IGANDEA, 28 		 DE MIGUEL

ASTELEHENA, 29 	 DE MIGUEL

ASTEARTEA, 30 	 DE MIGUEL

ASTEAZKENA, 1 	 LASA

OSTEGUNA, 2 	 GIL

'URTE OSOKO GUARDIAK'
Informazio gehiago www.cofgipuzkoa.
com webgunean eskuragarri.

GUARDIAKO 
FARMAZIAK

Eguneko Farmaziak: 09:00-22:00
DE ORUE: Jaizkibel plaza 2/ 943-36 26 52
ACHA-ORBEA: Hipodromo et. 6/ 943-36 35 49
DE MIGUEL: Kale Nagusia 32/ 943-37 11 51
LASA: Kale Nagusia 42 atzea/ 943-36 17 74
GIL: Kale Nagusia 24/ 943-36 07 08
KNIESE: Kale Nagusia 71/ 943-36 65 67
GANDARIAS-URIBE: I.de Loyola 9/ 943-01 95 21

GAUEKO FARMAZIA 22:00-09:00
Etxebeste Farmazia: Elkano kalea 9 
behera, Hernani. 943-55 20 87

Sortuk nazio ekitaldia egingo 
du irailaren 27an Iruñeko Anai-
tasuna pabiloian, frankistek 
Txiki eta Otaegi fusilatu zituz-
tela mende erdia beteko den 
egun berean. Fusilamendu haiek, 
diktadura frankistaren aurka 
borroka egin zuten bi gazte aber-
tzale akabatzeaz gain, Euskal 
Herriaren askatasun egarria 
itotzea ere bazuten helburu; 
ordea, ez zuten lortu. Eta xede 
bera zuen, handik bi hilabete 
eskasera, Franco hil eta Juan 
Carlos I Borboikoa Espainiako 
estatuburu izendatzeak ere: 
“guztia lotuta, eta ondo lotuta” 
uztea.

1975eko gertakari haien me-
moriak eta orbainek oraindik 
bizi-bizirik diraute Euskal He-
rrian. Gure herriaren nazio 
izaera eta autodeterminazio 
eskubidea ukatuak dira. Haatik, 
herri hau altxarazi eta itxaro-
pena ekarri zuen belaunaldi 
haren askatasun egarria ere 
bizi-bizirik da. Hala iritsi da 
guganaino hamarkadaz hamar-
kada. Euskal Herria askatzera 
lotu gara milaka herritar, eskuz 

esku herri hobe bat eraikitzeko 
ametsera batu.

Beraz, 1975eko urte seinalatu 
hartatik 50 urte igarota, Euskal 
Herriak badu zer gogoratua; 
euskal herritarrok badugu zer 
oroitua; badugu zer ospatua eta 
zer aldarrikatua: Euskal Herria-
ren askatasun grinak bizirik eta 
indartsu jarraitzen du, milaka 
lagunek egunero elkarrekin 
hauspotzen dugu, eta duela men-
de erdi ondo lotuta utzi nahi 
izan zuten korapilo hura aska-
tzeko momentua da.

Lasarte-Oriatarrak ere, ospa-
kizun eta aldarri horiekin bat 
eginez, Sortuk irailaren 27an 
Iruñeko Anaitasunan 17:30etan 
egingo duen nazio ekitaldian 
izango gara.

Herritik elkarrekin joateko 
autobusa antolatu dugu: 15:30ean 
abiatuko gara, Tajamar biribil-
gunetik eta autobusean izena 
emateko Ilargi eta Artizar ta-
bernetan jarri ditugu zerrendak.

Independentziara bidean, Eus-
kal Herria askatzera lotu gare-
non garaia da!

Iruñeko Anaitasuna beteko dugu Euskal 
Herria askatzera lotu garenok!

SORTU LASARTE-ORIA

ESKUTITZA

ZORION AGURRAK

Xuhar
Zorionak txapeldun! 
Ondo ospatu 4. 
urtebetetzea. Muxu 
pila bat familiaren 
partetik!!!

Pili
Urdaiazpiko, xolomo, 
gazta, saltxitxoi eta 
perrunilla, a zer-nolako 
astelehen marabilla eta 
hori ez zeola tortilla 
itzali baitzen bonbilla! 
Kategoria horretakoa 
edo are egun hobea 
igaro izana espero 
dugu, Pili! Zorionak 
Ttakuneko lankideen 
partetik!

Zorion itzazu urteak bete, ezkondu berri, 
jaioberri edo urteurrena bete duten 
lagunak eta senitartekoak

Internet  
· txintxarri.eus/
zorionagurrak.
· Erabiltzailearekin 
sartu/ Erabiltzailerik 
ez baduzu izena 
eman.
· Zehaztutako datan 
argitaratuko da 
webgunean eta 
ostiralean 
paperean.

Posta elektronikoa 
· Mezua bidali 
txintxarri@ttakun.
eus helbidera, eta 
idatzi: izen-
abizenak, 
urtebetetze eguna, 
urteurrenaren data 
edo ezkontzaren 
data eta nahi duzun 
testua.

Urte askotarako!

 OSTEGUNEKO 16:00AK 
ARTE JASOKO DITUGU

Deitu 943-37 14 48 telefonora, bidali 
haurraren izen-abizenak eta jaiotze 
data txintxarri@ttakun.eus helbide 
elektronikora edo 688 68 35 10 
WhatsApp zenbakira. Jaio da!

TELEFONOAK

UDALAREN TELEFONOAK
· ERREGISTROA: 943-37 16 29
· EUSKARAKO ZERBITZUA: 
  943-37 61 84
· KIROLDEGIA: 943-37 61 82
· MANUEL LEKUONA 
· KULTUR ETXEA: 943-37 61 81
· GIZARTE ZERBITZUAK: 
  943-37 61 79
· KIUB: 943-36 16 05
· UDAL EUSKALTEGIA: 943-36 16 21
· MUNTTERI AEK: 607 62 52 33

LARRIALDI TELEFONOAK
· OSASUN ZENTROA: 943-00 79 60
· DYA: 943-46 46 22
· GURUTZE GORRIA: 943-36 39 53
· UDALTZAINAK: 943-36 24 42
· ERTZAINTZA: 943-53 88 40
· SOS DEIAK: 112

Eskutitzak argitaratu nahi dituzten herritarrek hiru modu dituzte testua bidaltzeko: 
bulegora etortzea (Geltoki kalea, 4, behea), txintxarri@ttakun.eus helbide elektronikora 
edo WhatsApp bidez, 688 68 35 10 telefonora bidaltzea. Idatzia orri hauetan 
publikatua izan dadin, izen-abizenak zeintzuk diren zehaztu beharko dute.

SUDOKUA

Udako Txokoetan galdutako gauzak
Ttakun Kultur elkarteak antolatutako Udako Txokoetan haurren arropa 
eta hainbat tresneria jaso zituzten begiraleek. Gurasoren batek zerbait 
faltan bota badu, hilaren 29tik urriaren 3ra Ttakun Kultur elkartean, 
bulegoko ordutegian, bildutako gauza guztiak ikusgai izango dira.

Erketz EDT entseguak eta bazkaria
Erketz Euskal Dantza Taldeko kideak hasi dira Garaikoetxea-Landa-
berri ikastetxean elkartzen astearteetan, entseatzeko. Horri lotuta, 
jakinarazi dute hilaren 30eko saiora joan daitezkeela taldean hasi 
nahi duten pertsonak, izena ematera, 20:00etatik 21:30era. Hasiberrien 
prestaketa saioak urriaren 7an hasiko dira. 

Horrez gain, urriaren 18an bazkaltzeko elkartuko dira Araeta jate-
txean; izena emateko azken eguna urriaren 10a izango da. Gaur 
egungo kideak ez ezik, urte hauetan guztietan taldearekin lotura izan 
dutenak gonbidatuta daude joatera. "Ahalik eta jende gehiena anima-
tzea nahi dugu!", adierazi dute. Otordu horretara joan nahi dutenek 
ES21 3035 0036 15 0361076805 (Laboral Kutxa) kontura transferentzia 
egin beharko dute. Ondoren, izen-abizenak eta bigarren plater gisa 
jango dutena bidali beharko dute 688 68 02 33 zenbakira (WhatsApp).

OHARRAK

Aizpea Amas, Maitane 

Axier Iraola, Ibai Telleria, 

ETXEBIZITZA

SALDU
Denda saltzen dut. Okendo plazan 
dago, Geltoki kalea 3. 135.000 euro. 
Ez da alokatzen. Interesa duenak dei 
dezala 658 08 93 80 zenbakira.

Trastelekua saltzen dut, 20 m2., sotoa 
da, Sasoetan. 4.000 euro. Harremane-
tarako zenbakia: 644 90 21 09.

ERRENTAN HARTU
Sasoeta auzoan aparkaleku bila 
nabil, printzipioz alokairuan. Marra 
batekin nahikoa dut baina beste 
aukeretara irekia nago. Harremane-
tarako deitu 658 74 70 21.

Herri erdigunean garaje bat alokairuan 
hartzeko prest nago. Harremanetara-
ko zenbakia: 688 89 87 32.

Etxe bat alokatu nahiko nuke. 
Harremanetarako zenbakia: 687 35 
50 95.

LANA

ESKAINTZA
Interna modura lan egiteko pertsona 
behar dugu, Soziosanitario tituludu-

na. Interesa duenak dei dezala: 685 
70 44 40 edo 635 20 73 86.

ESKARIA
Lan bila nabil: ordu, lanaldi osoak, 
externa moduan, garbiketa edo adi-
nekoen zaintza. Dokumentazioa dut, 
baita titulu soziosanitarioa ere. Per-
tsona serioak bakarrik deitu edo 
WhatsApp mezua bidali honako 
zenbakira: 666 22 44 69.

Interna edo externa moduan lan 
egiteko prest nago. Esperientzia eta 
gomendio gutuna ditut, baita diploma 
soziosanitarioa ere. 618 81 43 63

Lan bila nabil. Externo edo orduka 
izan daiteke. Lasarte-Oria edo Usur-
bilen. Harremanetarako zenbakia, 
663 49 98 41.

Etxeko garbiketa lanak egiteko es-
kaintzen naiz. Esperientzia eta infor-
meak ditut. Harremanetarako zen-
bakia, 687 35 50 95.

Interna gisa lan ugari egiteko prest 
nago, besteak beste, adineko per-
tsonak zaintzeko. Harremanetarako, 
613 95 31 26.

Externa moduan lan egiteko prest 
nago, 09:00etatik 16:00etara. Do-

kumentazio guztia egune-
ratuta dut. Harremanetara-
ko, 623 72 00 61.

BESTELAKOAK

SALEROSKETA
Jeep Grand Cherokee Limi-
ted da kotxearen modeloa. 
Oso ongi zaindu dugu, ga-
rajean gordeta. 182.000 
kilometro ditu, berrikuspena 
eta IAT azterketa egin berri. 
Diesela da eta automatikoa 
Prezioa, 13.500 euro.

AZOKA TXIKIA

HIRIBUSA ESKERTZA

Goikoetxea familiaren 
eskertza
Joxe Goikoetxearen familiak 
eskerrak eman nahi dizkiogu 
egun gogor hauetan, Joxe 
gogoan eduki duten guztiei.

Besarkada bat denei.

OSTIRALA 26
LASARTE-ORIA Mugikortasun 
Astea
Europako Mugikortasun Astearekin 
bat egin du Lasarte-Oriako Udalak. 
Hauek dira iragarri dituen 
ekimenak:
11:00etan, Ondo Ibili egitasmoaren 
barruan paseo osasuntsua emango 
dute, Okendo plazatik abiatuta.
16:30etik 20:00etara, bigarren 
eskuko bizikleten azoka, Okendo 
plazan. Beharrezkoa da aurrez izena 
ematea (943-67 02 49 telefonoan 
edo www.merkabi.eus atari 
digitalean) eta ez dute onartuko 600 
euroko salneurria baino garestiagoa 
duen ibilgailurik.
17:00etatik 19:30era, tailerrak 
gaztetxoentzat. Txirringaren 
txirrinak atontzeko saioa egingo 
dute, eta ostean, hori etxera 
eramango dute. Irakurketa txokoa 
ere izango dute.
17:00etatik 19:30era, jolasak 
kalean; Okendo plazan eta Kale 
Nagusian.
18:00etan, ipar martxa saioa, 
Ostadar SKTren eskutik.
Herrian barrena, 11:00etan hasita.

LASARTE-ORIA Solasaldia
Autodromo ekimenaren barruan, 
Lasarteko arte eszena: erronkak, 
oztopoak eta helburuak mahai 
ingurua antolatu dute gai horrekin 
arduratuta dauden zenbait gazte 
lasarteoriatarrek. "Kuriositatea" 
duen edonor gonbidatu dute 
bertaratzera.
Antonio Mercero aretoa, 18:30ean.

LASARTE-ORIA Mobilizazioa
Lasarte-Oriako Sarek Azken Ostirala 
aurrera eramango du. Elizatze 
plazatik abiatuta, Okendo plazara 
arteko mobilizazioa izango da, 
euskal preso, iheslari eta 
deportatuen alde. 
Elizatze plaza, 20:00etan.

URRIAK 1
LASARTE-ORIA Ospakizuna
Adinekoen Omenaldi Astea abiatuko 
dute. Horretarako, honako jarduerak 
iragarri dituzte egun horretarako: 
12:00etan, bandera igoera.

16:00etan, karta jokoak. 
Biyak Bat egoitza, 12:00etatik 
aurrera.

URRIAK 2
LASARTE-ORIA Ospakizuna
Adinekoen Omenaldi Astearen 
barruan, honako jarduerak iragarri 
dituzte: 
10:00etan, gimnastika erakustaldia 
Maialen Chourraut kiroldegian. 
16:00etan, jokoak Isla plazan. 
Herriko zenbait lekutan 
10:00etatik aurrera.

LASARTE-ORIA Bertsolaritza
Amatasuna landuko dute Hezur 
berriak bertso saio literarioan; 
estreinako emanaldia egingo dute 
eta doakoa izango da sarrera, 
aurrez gonbidapena eskuratuta 
leihatilan. Gai jartzaile ariko da Ane 
Labaka herritarra, musikan Ines 
Osinaga, eta bertsotan Uxue 
Alberdi, Alaia Martin eta Miren 
Amuriza.
Kultur etxea, 19:00etan.

URRIAK 3
LASARTE-ORIA Ospakizuna
Adinekoen Omenaldi Astearen 
barruan, honako jarduerak iragarri 
dituzte: 
11:00etan, Ondo Ibili egitasmoaren 
barruan, lehen ibilaldi osasuntsua 
egingo dute Okendo plazatik 
abiatuta. 
12:00etan, hamaiketakoa  
Ondo Ibili egitasmoan parte hartu 
dutenentzat Antonio Mercero 
aretoan.
19:00etan, Biyak Bat koruaren 
emanaldia kultur etxeko hitzaldi 
aretoan.  
Herriko zenbait lekutan, 
11:00etatik aurrera.

URRIAK 4
LASARTE-ORIA Ospakizuna
Adinekoen Omenaldi Astearen 
barruan, honako jarduera iragarri 
dute: 
09:30ean, ibilaldi neurtua Okendo 
plazatik abiatuta. 
Okendo plaza, 09:30ean.

Txintxarri
Udal Liburutegiko arduradun 
Irene Urruzola Arratibelek eta 
Kultura zinegotzi Ainara Eli-
cecheak eman dute urritik aben-
dura bitarteko programazioaren 
berri. Literatur solasaldiak, li-
buru aurkezpenak, tailerrak, 
ipuin kontalarien saioak eta 
haur zein helduentzako beste-
lako jarduerak iragarri dituzte. 

Kultura zinegotziak azaldu du 
liburutegia "herritar guztiei 
irekita dagoen gune bizia" dela 
eta espazio horren helburua 
dela "irakurketa, sormena eta 
askotariko adinetako pertsonen 
arteko topaketa sustatzea". Ildo 
horretan, "lasarteoriatar orok 
bere neurriko ekimenen bat topa 
dezan" diseinatu dute programa-
zio anitza. 

Urruzolak, berriz, proposatu-
tako jarduerak aurkeztu ditu. 
Azaldu du egutegi hori Motxila 
Ibiltaria izeneko egitasmoarekin 
abiatuko dela, eta ohartarazi du 
ikasturte osoa iraungo duela. 
Jarduera zertan den ere argitu 
du. Familiek motxila bat jasoko 
dute maileguan, eta bizkar zorro 
horretan, liburuak, jokoak eta 
sormen erronkak topatuko di-
tuzte. Azken horiek, gainera, 
liburutegian jarriko dituzte ikus-
gai. 

Horrekin batera, hileroko lite-
ratur solasaldiak aurrera era-
mango dituzte. Saio horiek Mo-
nica Leivak eta Aintzane Usan-
dizagak koordinatuko dituzte, 
eta Andres Barba, Luisa Carnes, 
Pedro Mairal, Nerea Loiola eta 
Jule Goikoetxea idazleen lanak 
izango dituzte aztergai. 

Liburu Baby Klubak ere jarrai-
pena izango du urtearen azken 
hilabeteetan; haur txikiak dituz-
ten familientzako topaketan 
egingo dituzte. Horrez gain, li-
buru aurkezpenak ere izango 
dira, eta baita tailer bereziak ere. 
Ondoko piezan kontsulta deza-
kezue programazioa hilabetez 
hilabete. 

Udaleko eta liburutegiko ordezkariak programazioa aurkezteko agerraldian. TXINTXARRI

Azken hiruhilekorako 
programazioa prest dute
Askotariko adinei zuzendutako eskaintza egin du Udal Liburutegiak. Literatura 
jarduerak, tailerrak eta topaketak iragarri dituzte antolatzaileek, eta nabarmendu, 
liburutegia irakurketarako ez ezik, "kultura eta gizarte topatunea" ere badela

Urria
· Ikasturtean zehar, Motxila 

Ibiltaria. Liburutegian.
· 1etik 24ra, ipuinen jolasa 

liburutegien eguna ospatzeko. 
Liburutegian.

· 11n eta 25ean, Liburu Baby 
Kluba. 11:00etan, kultur etxeko 
hitzaldi aretoan.

· 15ean, solasaldia Monica Leivak 
gidatuta. Andres Barba idazlearen 
La república luminosa lana 
izango dute hizpide. 18:00etatik 
20:00etara, liburutegian.

· 24an, Ludi Cuesta-ren Mosaico 
de imagenes lanaren 
aurkezpena. 19:30etik 
21:00etara, kultur etxeko hitzaldi 
aretoan.

· 25ean, bi Lego robotika tailer. 
10:00etatik 11:00etara eta 
11:15etik 12:15era, liburutegian. 
· 28an, solasaldia Aintzane 
Usandizagak gidatuta. Nerea 
Loiolaren Zebrak eta bideak 
liburua izango dute hizpide. 
18:30etik 20:00etara, 
liburutegian.

Azaroa
· 8an eta 22an, Liburu Baby 

Kluba. 11:00etan, kultur etxeko 
hitzaldi aretoan.

· 8an, bi esperimentu tailer. 
10:00etatik 11:00etara eta 
11:15etik 12:15era, liburutegian.

· 12an, solasaldia Monica Leivak 
gidatuta. Luisa Carnes 
idazlearen Tea rooms lana 
izango dute hizpide. 18:00etatik 
20:00etara, liburutegian.

· 26an, 6 eta 8 urte arteko 
haurrei zuzendutako 
indarkeriari buruzko ipuin 
kontaketa saioa. 18:00etan, 
kultur etxeko hitzaldi aretoan.

Abendua
· 2an, Euskaraz irakurtzeko 

bitaminak tailerra. 18:30etik 
20:00ak, liburutegian eta Mireia 
Delgadok pedagogo, fornatzaile 
eta bitartekariak gidatuko du 
saioa.

· 9an, Zubietako Eskola Txikiko 
ikasleek liburutegia bisitatuko 
dute eta Juan Kruz 
Igerabiderekin egongo dira.

· 10ean, solasaldia Monica 
Leivak gidatuta. Padro Mairal 
idazlearen La uruguaya lana 
izango dute hizpide. 18:00etatik 
20:00etara, liburutegian

· 13an, 20an eta 29an, Liburu 
Baby Kluba. 11:00etan, kultur 
etxeko hitzaldi aretoan

· 16an, solasaldia Aintzane 
Usandizagak gidatuta.Jule 
Goikoetxearen  
Politeismo bastarta liburua 
izango dute hizpide.  
18:30etik 20:00etara, 
liburutegian.

Programazioa

AGENDA
EMAIGUZUE ZUEN EKITALDIEN BERRI ASTEAZKEN ARRATSAL-
DEA BAINO LEHEN. 
Tel.: 943-37 14 48 / txintxarri@ttakun.eus

